
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
মায়া-মৃগ।



 রাম। (সরোদনে) হায়। এত দিনের পর অযোধ্যাপুৱী শূন্য হ’ল!-জানকি! তোমার শ্রদ্ধাস্পদ শ্বশুর পরলোক যাত্রা ক'রেছেন! ভ্রাতঃ লক্ষণ। আমরা পিতৃহীন হ’য়েছি! আর আমি জনক পরিহীন শ্রীহীন অযোধ্যায় প্রতি গমন ক’র্ব্বো না। আর আমি সুহৃৎ সমবেত হ’য়ে গার্হস্থ্য সুখ সম্ভোগ ক’র্ব্বো না। আর আমি স্নেহময়ী জননীদের সেবা শুশ্রূষা ক’র্ত্ত্যে পা’ব না। আর আমি সুপবিত্র পিতৃ সম্বোধনে রসনাকে পরিতৃপ্ত ক’র্ত্যে পা’র্ব্বো না।—হায়! আমাদের হৃদয় কি বজ্রলেপাময়? নতুবা, জনকের জীবনান্ত শ্রবণে এখনো কেন বিদীর্ণ হ’ল না? পিতা আমাদের বনগমনে প্রাণ পরিত্যাগ ক’ল্যোন, আমরা তাঁ’র পরলোক গমনে এখনো পর্য্যন্ত জীবিত আছি!! আমাদের জীবনে ধিক্! যে পিতা বর্ত্তমান ছিলেন ব'লে আমরা নিশ্চিন্ত ও সুখে ছিলাম, যাঁ’র ভয়ে স্বেচ্ছাচারী হ’তে পার্ত্যেম না, কুপথে পদার্পণ ক’র্ত্ত্যে পার্ত্যেম না, এখন সেই পিতা কোথায়?—কে আর আমাদের শাসন ক’র্ব্বে? কে আর আমাদের সমস্ত ভার গ্রহণ ক’র্ব্বে? কে আর আমাদের সুখ স্বচ্ছন্দে

		 এই পাতা শেষ সম্পাদিত হয়েছে ০৪:৫৫টার সময়, ২৪ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

